ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
N______-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆ ԴՐՈՇԸ ԵՎ ԽՈՐՀՐԴԱՆԻՇԸ ՍԱՀՄԱՆԵԼՈՒ, ԻՆՉՊԵՍ ՆԱԵՎ ԴՐԱՆՑ ԿԱՆՈՆԱԴՐՈՒԹՅՈՒՆՆ ՈՒ ՆԿԱՐԱԳՐՈՒԹՅՈՒՆԸ ՀԱՍՏԱՏԵԼՈՒ ՄԱՍԻՆ
Հայաստանի Հանրապետության արտակարգ իրավիճակների նախարարության ավանդույթների զարգացման, անձնակազմի ծառայողական պարտքի կատարման հանդեպ պատասխանատվությունն ավելի բարձրացնելու նպատակով, Հայաստանի Հանրապետության կառավարության 2008 թվականի մայիսի 15-ի N531-Ն որոշման 2-րդ կետի 1-ին ենթակետով հաստատված N 1 հավելվածի 5-րդ կետին համապատասխան, Հայաստանի Հանրապետության կառավարությունը որոշում է.

1. Սահմանել`

1)  Հայաստանի Հանրապետության արտակարգ իրավիճակների նախարարության դրոշ.

2) Հայաստանի Հանրապետության արտակարգ իրավիճակների նախարարության խորհրդանիշ:

2. Հաստատել`

1) Հայաստանի Հանրապետության արտակարգ իրավիճակների նախարարության դրոշի կանոնադրությունն եւ դրոշի նկարագրությունը` համաձայն հավելված 1-ի.

2) Հայաստանի Հանրապետության արտակարգ իրավիճակների նախարարության խորհրդանիշի կանոնադրությունը եւ  խորհրդանիշի նկարագրությունը` համաձայն հավելված 2-ի.

3) Հայաստանի Հանրապետության արտակարգ իրավիճակների նախարարության դրոշի ձեւը` համաձայն N 1 Ձեւի:

 4) Հայաստանի Հանրապետության արտակարգ իրավիճակների նախարարության խորհրդանիշի ձեւը` համաձայն N 2 Ձեւի:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից :

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ






Տ. ՍԱՐԳՍՅԱՆ
 Հավելված  1

Հայաստանի Հանրապետության կառավարության
 2010 թվականի __________-ի   N___ -Ն   որոշման
ԿԱՆՈՆԱԴՐՈՒԹՅՈՒՆ ԵՎ ՆԿԱՐԱԳՐՈՒԹՅՈՒՆ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԱՐՏԱԿԱՐԳ  ԻՐԱՎԻՃԱԿՆԵՐԻ
ՆԱԽԱՐԱՐՈՒԹՅԱՆ ԴՐՈՇԻ
1. Հայաստանի Հանրապետության արտակարգ իրավիճակների նախարարության դրոշը պատվի եւ արժանապատվության, արիության ու նվիրումի խորհրդանիշ է : Դրոշը Հայաստանի Հանրապետության արտակարգ իրավիճակների նախարարության յուրաքանչյուր աշխատակցի սրբազան պարտքի հիշեցումն է` Հայրենիքին անձնուրաց ծառայելու, արտակարգ իրավիճակներում բնակչության պաշտպանության եւ քաղաքացիական պաշտպանության միջոցառումներն անվերապահորեն կատարելու, յուրաքանչյուր մարդու կյանքը, առողջությունն ու գույքը փրկելու, կյանքին սպառնացող վտանգի պայմաններում ծառայողական կամ քաղաքացիական պարտքն իրականացնելու մասին :

2. Դրոշը Հայաստանի Հանրապետության արտակարգ իրավիճակների նախարարությանը  հանձնում  է Հայաստանի  Հանրապետության  վարչապետը  կամ նրա  կողմից  լիազորված անձը :

3. Դրոշի  հետ  հանձնվում  է  Հայաստանի  Հանրապետության վարչապետի  ստորագրությամբ  վկայագիր :

4. Դրոշը մշտապես պահվում է Հայաստանի Հանրապետության արտակարգ   իրավիճակների  նախարարությունում :

5. Դրոշի  պահման,  պահպանման   եւ  օգտագործման  կարգը  սահմանում է  Հայաստանի  Հանրապետության  արտակարգ  իրավիճակների  նախարարը :

6. Հայաստանի Հանրապետության արտակարգ իրավիճակների նախարարության  յուրաքանչյուր  ծառայող   պարտավոր  է  պահպանել եւ  պաշտպանել  դրոշը :


7. Հայաստանի Հանրապետության արտակարգ իրավիճակների նախարարության  դրոշը  բաղկացած է երկդեմ պաստառից եւ ծոպափնջերով քուղերից, կտորի գույնի համակարգչային հարաբերակցությունն է` C=98 տոկոս, M=96 տոկոս, Y=45 տոկոս, K=18 տոկոս : Դրոշի պաստառն ուղղանկյունաձեւ է,  երկարությունը  1450 մմ է, լայնությունը՝  1150 մմ` համաձայն N 1 Ձեւի:

    
8. Դրոշը կարված է երկտակ  մետաքսե  մուգ կապույտ  կտորից՝ երեք կողմից երիզված ոսկեգույն ծոպերով : Պաստառի երեսի կողմի  կենտրոնական մասում  ոսկեգույն մետաքսաթելով ասեղնագործված են «ՀԱՅԱՍՏԱՆԻ ՀԱՆՐԱՊԵՏՈՒԹՅԱՒՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅՈՒՆ»  բառերը.  տառերի բարձրությունը  70մմ է, լայնությունը՝  50 մմ : Դրոշի ձախ անկյունում    պատկերված է Հայաստանի Հանրապետության արտակարգ իրավիճակների  նախարարության  խորհրդանիշը՝  240x160 մմ չափերով :

9. Դրոշի պաստառի հակառակ կողմի կենտրոնական մասում պատկերված է Հայաստանի Հանրապետության զինանշանը՝  300x300 մմ չափերով :  Հայաստանի Հանրապետության զինանշանի վերին մասում ոսկեգույն մետաքսաթելով կամարաձեւ ասեղնագործված են «ՀԱՆՈՒՆ ՀԱՅՐԵՆԻՔԻ»  բառերը.  տառերի բարձրությունը  60 մմ է, լայնությունը՝  40 մմ : 

N 1 Ձեւ
 Հայաստանի Հանրապետության կառավարության 

2010 թվականի ______-ի N ____- Ն որոշման

Հավելված 2

Հայաստանի Հանրապետության 

կառավարության 2010 թվականի
 _______-ի ___-ի N___-Ն որոշման
ԿԱՆՈՆԱԴՐՈՒԹՅՈՒՆ ԵՎ ՆԿԱՐԱԳՐՈՒԹՅՈՒՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆ ԽՈՐՀՐԴԱՆԻՇԻ
1. Հայաստանի Հանրապետության արտակարգ իրավիճակների նախարարության խորհրդանիշը (այսուհետ` խորհրդանիշ) այն նշանն է, որը ցույց է տալիս ծառայողների, ինչպես նաեւ նյութատեխնիկական եւ այլ գույքի պատկանելությունը Հայաստանի Հանրապետության արտակարգ իրավիճակների նախարարությանը :

2. Խորհրդանիշը դրվում է Հայաստանի Հանրապետության արտակարգ իրավիճակների նախարարի աշխատասենյակում, ինչպես նաեւ պատկերվում է Հայաստանի Հանրապետության արտակարգ իրավիճակների նախարարության դրոշի (դրոշակի) վրա :

3. Խորհրդանիշի պատկերը զետեղվում է Հայաստանի Հանրապետության արտակարգ իրավիճակների նախարարության կենտրոնական ապարատի անմիջական ենթակայության ստորաբաժանումների, նախարարության կառուցվածքային եւ այլ ստորաբաժանումների անկյունադրոշմակների կամ անկյունադրոշմակով  դրոշմաթղթերի վրա :

4. Խորհրդանիշը կրվում է Հայաստանի Հանրապետության արտակարգ իրավիճակների նախարարության ծառայողների համազգեստի, ավտոմեքենաների եւ այլ հատուկ տեխնիկայի վրա :

5. Խորհրդանիշի պատկերի կիրառումը թույլատրում է տպագրական, գովազդային- տեղեկատվական եւ հուշանվերային արտադրանքի (ծրագրեր, օրացույցներ, կրծքանշաններ, ժամացույցներ, թղթապանակներ եւ այլն), տեսաժապավենների վրա` համաձայնեցնելով Հայաստանի Հանրապետության արտակարգ իրավիճակների նախարարության հետ :

6. Խորհրդանիշի պատկերի կիրառման այլ դեպքերը սահմանվում են Հայաստանի Հանրապետության արտակարգ իրավիճակների նախարարի կողմից:

7. Խորհրդանիշը պահպանվում է օրենքով սահմանված կարգով:   

8. Խորհրդանիշը իրենից ներկայացնում  է   վահանաձեւ  շերտ, որի  երկարությունը  120 մմ է, միջնամասի  լայնությունը՝ 80 մմ :  Վահանից  դուրս  են  գալիս  կապույտ  եւ  նարնջագույն  երկու  ուղղանկյուն երիզներ՝  20 մմ  լայնությամբ  եւ 105 մմ  երկարությամբ` համաձայն N 2 Ձեւի: 

9. Վահանի   միջնամասում  պատկերված է նարնջագույն շրջան, որի կենտրոնում  քաղաքացիական պաշտպանությունը եւ փրկարարությունը  խորհրդանշող հավասարակողմ եռանկյունաձեւ  կապույտ  տարբերանշանն է, 20 մմ`  կողմի երկարությամբ: Շրջանն երիզում է 15 մմ  լայնությամբ արծաթագույն փրկարար օղակը՝ բաժանված 12 թերթիկների, որոնք իրարից  բաժանված են ճառագայթաձեւ,  2 մմ  լայնությամբ բաց նարնջագույն  գծերով, որոնց լծորդումը կատարված է շրջանի կենտրոնից եւ խորհրդանշում է արեւ ու  հավերժություն : Հաջորդ շերտը Հայաստանի Հանրապետության դրոշի  եռագույն  օղակն է՝  5 մմ լայնությամբ  իրարից  բաժանված  գծերով : Խորհրդանիշը երիզված է  2 մմ լայնությամբ սպիտակ փրկարար պարանով  եւ 10 մմ լայնությամբ, կապույտ երկինքը խորհրդանշող, շրջանաձեւ  երիզով, որի վրա  թիվ 7 տառատեսակով  հայերեն լեզվով գրված է «ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ  ՆԱԽԱՐԱՐՈՒԹՅՈՒՆ»,  իսկ  ներքեւի մասում   անգլերեն լեզվով  գրված  է  “MINISTRY OF EMERGENCY SITUATIONS OF  RA” :


10. Հայաստանի Հանրապետության արտակարգ իրավիճակների նախարարության անձնակազմը խորհրդանշանը համազգեստի վրա, որպես  տարբերանշան, կրում է ուսաեզրից  80 մմ  ներքեւ ,   ձախ  բազկի կենտրոնում :

N 2 Ձեւ
 Հայաստանի Հանրապետության կառավարության 

2010 թվականի ______-ի N ____- Ն որոշման 

ԽՈՐՀՐԴԱՆԻՇ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  
ԱՐՏԱԿԱՐԳ  ԻՐԱՎԻՃԱԿՆԵՐԻ  ՆԱԽԱՐԱՐՈՒԹՅԱՆ

ՀԻՄՆԱՎՈՐՈՒՄ
«Հայաստանի Հանրապետության արտակարգ իրավիճակների նախարարության դրոշ եւ խորհրդանիշը սահմանելու, ինչպես նաեւ դրանց կանոնադրությունն ու նկարագրությունը հաստատելու մասին» Հայաստանի Հանրապետության կառավարության որոշման նախագծի
1. Իրավական ակտի անհրաժեշտությունը
Հայաստանի Հանրապետության անկախացումից հետո, հաշվի առնելով ներքին եւ արտաքին փորձը 1991 թվականից սկսած իրականացվեց արտակարգ իրավիճակներում բնակչության պաշտպանության եւ քաղաքացիական պաշտպանության բնագավառների զարգացման հետեւողական քաղաքականություն` կարգավորվեց իրավական դաշտը, սերտ համագործակցություն սկսվեց միջազգային կազմակերպությունների ու օտարերկրյա պետությունների հետ, բարձրացվեցին մասնագիտական եւ տեխնիկական հնարավորությունները:

Միաժամանակ ելնելով արդի պահանջներից 2008 թվականին ստեղծվեց եւ «Հայաստանի Հանրապետության կառավարության կառուցվածքի մասին» Հայաստանի Հանրապետության օրենքի 1-ին հոդվածի 1-ին մասի 1) կետի համաձայն Հայաստանի Հանրապետության կառավարության կառուցվածքում ընդգրկվեց Արտակարգ իրավիճակների նախարարությունն` իր մեջ ներառելով արտակարգ իրավիճակներում բնակչության պաշտպանության եւ քաղաքացիական պաշտպանության բնագավառների գործունեություն իրականացնող պետական բոլոր մարմինները` Հայաստանի  փրկարար ծառայությունը, «Սեյսմիկ պաշտպանության ազգային ծառայություն» գործակալությունը, Պետական ռեզերվների գործակալությունը, «Տեխնիկական անվտանգության ազգային կենտրոն» եւ «Հայաստանի Հանրապետության հիդրոօդերեւութաբանության եւ մոնիտորինգի պետական ծառայություն» պետական ոչ առեւտրային կազմակերպությունները:

Կատարված բոլոր դրական եւ արդյունավետ միջոցառումների արդյունքում այսօր Հայաստանի Հանրապետությունն ունի կուռ, գործուն ու միջազգային ճանաչում ունեցող արտակարգ իրավիճակներում բնակչության պաշտպանության եւ քաղաքացիական պաշտպանության բնագավառներում լիազորված պետական կառավարման համակարգ:

ՀՀ արտակարգ իրավիճակների նախարարության զարգացման որակական նոր փուլը պահանջում է ունենալ Նախարարության դրոշ եւ խորհրդանիշ:

1.1 Կարգավորման ենթակա հարաբերությունների ներկա վիճակը եւ առկա խնդիրները.

Ներկայումս ՀՀ արտակարգ իրավիճակների նախարարությունն անհրաժեշտ ատրիբուտիկա` դրոշ եւ խորհրդանիշ չունի: Այդ պատճառով նախարարության համակարգում գործող մարմինները չունեն համազգեստի եւ տեխնիկայի միասնական տարբերանշան, դրոշի բացակայությունը դրական չի անդրադառնում ծառայողների արժանապատվության, արիության, նվիրումի եւ ծառայողական պարտքի ամրապնդման վրա:

1.2 Առկա խնդիրների առաջարկվող լուծումները
Առաջարկվում է սահմանել Հայաստանի Հանրապետության արտակարգ իրավիճակների նախարարության դրոշ եւ խորհրդանիշ`  Հայաստանի Հանրապետության արտակարգ իրավիճակների նախարարության ավանդույթների զարգացման, անձնակազմի ծառայողական պարտքի կատարման հանդեպ պատասխանատվությունն ավելի բարձրացման նպատակով :

2. Կարգավորման առարկան
Հայաստանի Հանրապետության կառավարության որոշմամբ կկարգավորվեն ՀՀ արտակարգ իրավիճակների նախարարության դրոշի եւ խորհրդանիշի տեսքի, կրման, պահպանման եւ  այլ հարաբերությունները:

3. Իրավական ակտի ընդունման դեպքում ակնկալվող արդյունքը
Նախագծի ընդունմամբ ՀՀ արտակարգ իրավիճակների նախարարությունը կունենա անհրաժեշտ ատրիբուտներ` դրոշ եւ խորհրդանիշ,  Նախարարության ծառայողների համազգեստը,  տեխնիկան ու այլ գույքը կունենան միեւնույն տարբերիչ նշան եւ Նախարարության դրոշը կբարձրացնի բոլոր ծառայողների պատասխանատվության զգացումը` ծառայողական պարտքի կատարման նկատմամբ:

ՆԱԽԱՐԱՐ                                                                          Ա. ԵՐԻՑՅԱՆ

ՏԵՂԵԿԱՆՔ
«Հայաստանի Հանրապետության արտակարգ իրավիճակների նախարարության դրոշ եւ խորհրդանիշը սահմանելու, ինչպես նաեւ դրանց կանոնադրությունն ու նկարագրությունը հաստատելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության այլ իրավական ակտերում փոփոխություններ եւ լրացումներ կատարելու անհրաժեշտության վերաբերյալ
    
Սույն որոշման նախագծի ընդունումը Հայաստանի Հանրապետության այլ իրավական ակտերում փոփոխություններ եւ լրացումներ կատարելու անհրաժեշտություն չի առաջացնում:

ՆԱԽԱՐԱՐ                                                                          Ա. ԵՐԻՑՅԱՆ

ՏԵՂԵԿԱՆՔ
«Հայաստանի Հանրապետության արտակարգ իրավիճակների նախարարության դրոշ եւ խորհրդանիշը սահմանելու, ինչպես նաեւ դրանց կանոնադրությունն ու նկարագրությունը հաստատելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության 2010թ. պետական բյուջեում ծախսերի եւ եկամուտների մասով էական փոփոխությունների վերաբերյալ
Սույն որոշման նախագծի ընդունումը Հայաստանի Հանրապետության 2010թ. պետական բյուջեում ծախսերի եւ եկամուտների մասով փոփոխություններ չի առաջացնում :

ՆԱԽԱՐԱՐ                                                                          Ա. ԵՐԻՑՅԱՆ

Տ Ե Ղ Ե Կ Ա  Ն Ք
«Հայաստանի Հանրապետության արտակարգ իրավիճակների նախարարության դրոշ եւ խորհրդանիշը սահմանելու, ինչպես նաեւ դրանց կանոնադրությունն ու նկարագրությունը հաստատելու մասին» Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության Նախագահի աշխատակազմի, Հայաստանի Հանրապետության ազգային անվտանգության խորհրդի, Հայաստանի Հանրապետության արդարադատության նախարարի, Հայաստանի Հանրապետության շահագրգիռ պետական մարմինների առարկությունների եւ առաջարկությունների վերաբերյալ
	N/N
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն

	1.
	ՀՀ ազգային անվտանգության խորհուրդ
	1. Հավելված 1-ի 8-րդ կետում «ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅՈՒՆ»   բառերի սկզբում ավելացնել նաեւ «ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ» բառերը.

2. Հավելված 2-ի 9-րդ կետում «ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ  ՆԱԽԱՐԱՐՈՒԹՅՈՒՆ»,  իսկ  ներքեւի մասում   անգլերեն լեզվով  գրված  է  “MINISTRY OF EMERGENCY SITUATIONS OF  RA”: բառակապակցություններում «ՀՀ» եւ «RA» հապավումները գրել համապատասխանաբար «ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ» եւ «REPUBLIC OF ARMENIA» :
	1. Ընդունվել է` Հավելված 1-ի 8-րդ կետում կատարվել է առաջարկվող փոփոխությունը.

2. Չի ընդունվել, որովհետեւ այդ դեպքում խորհրդանշի վրա տառերը չեն տեղավորվի եւ դիզայնը կխաթարվի :

	2.
	ՀՀ փոխվարչա-պետ, տարածքա-յին կառավար-ման նախարար
	Որոշման նախագծի նախաբանում անհրաժեշտ է նշել որոշման ընդունման իրավական հիմքը»:
	Ընդունվել է` Նախագծի նախաբանը «նպատակով,» բառից հետո լ;րացվել է «ՀՀ կառավարության 2008 թվականի մայիսի 15-ի «ՀՀ արտակարգ իրավիճակների նախարարության աշխատակազմ» պետական կառավարչական հիմնարկ ստեղծելու, ՀՀ արտակարգ իրավիճակ-ների նախարարության կանոնադրությունը եւ աշխատակազմի կառուցվածքը հաստատելու մասին» N531-Ն որոշման 2-րդ կետի 1-ին ենթակետով հաստատված N 1 հավելվածի 5-րդ կետին համապատասխան» բառերով.

	3.
	ՀՀ կառավարու-թյանն առընթեր ազգային անվտանգության ծառայության տնօրեն
	Չունի
	

	4.
	ՀՀ ֆինանսների նախարար
	Չունի
	

	5.
	ՀՀ պաշտպանու-թյան նախարար
	Չունի
	

	6.
	ՀՀ աշխատանքի եւ սոցիալական հարցերի նախարար
	Չունի
	

	7. 
	ՀՀ կառավարու-թյանն առընթեր ՀՀ ոստիկանու-թյան պետ
	Չունի
	

	8.
	ՀՀ արդարադա-տության նախարար
	1. Նախագծի վերնագրում «խորհրդանիշ» բառն անհրաժեշտ է փոխարինել «խորհրդանիշը» բառով:

2. Նախագծի նախաբանն անհրաժեշտ է համապատասխանեցնել «Իրավական ակտերի մասին» ՀՀ օրենքի 43-րդ հոդվածի 4-րդ մասի պահանջներին, որի համաձայն եթե իրավական ակտն ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի կամ դրա մասի է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին` նշելով դրա կրճատ անվանումը եւ դրա համապատասխան մասը:

3. Նախագծի 2-րդ կետն առաջարկում ենք լրացնել նոր 3-րդ եւ  4-րդ ենթակետերով` հետեւյալ բովանդակությամբ.

«3) Հայաստանի Հանրապետության արտակարգ իրավիճակների 
	1. Ընդունվել է, Նախագծի վերնագրի «խորհրդանիշ» բառը փոխարինվել է «խորհրդանիշը» բառով.

2. Ընդունվել է.

3. Ընդունվել է, Նախագծի 2-րդ կետը լրացվել է առաձարկվող բովանդակությամբ նոր 3-րդ եւ 4-րդ ենթակետերով.

	նախարարության դրոշի ձեւը` համաձայն N 1 Ձեւի:

 4) Հայաստանի Հանրապետության արտակարգ իրավիճակների նախարարության խորհրդանիշի ձեւը` համաձայն N 2 Ձեւի:»:

4. Ելնելով վերոգրյալից նախագծի դրոշի Ձեւում «Ձեւ Հայաստանի Հանրապետության արտակարգ իրավիճակների նախարարության դրոշի կանոնադրության եւ նկարագրության» բառերն անհրաժեշտ է փոխարինել «N 1 Ձեւ Հայաստանի Հանրապետության կառավարության 2010 թվականի ______-ի N ____- Ն որոշման» բառերով, իսկ նախագծի խորհրդանիշի Ձեւում «Ձեւ Հայաստանի Հանրապետության արտակարգ իրավիճակների նախարարության խորհրդանիշի կանոնադրության եւ նկարագրության» բառերն անհրաժեշտ է փոխորինել «N 1 Ձեւ Հայաստանի Հանրապետության կառավարության 2010 թվականի ______-ի N ____- Ն որոշման» բառերով:

5. Նկատի ունենալով վերոգրյալը` նախագծի 2-րդ կետի 2-րդ ենթակետով հաստատված թիվ 2 հավելվածի 8-րդ կետում «համաձայն կցվող ձեւի» բառերն անհրաժեշտ է փոխարինել «համաձայն թիվ 2 Ձեւի» բառերով:
	4. Ընդունվել է, առաջարկվող փոփոխությունները կատարվել են դրոշի եւ խորհրդանիշի N 1 եւ N 2 Ձեւերում:

5. Ընդունվել է, նախագծի 2-րդ կետի 2-րդ ենթակետով հաստատվող թիվ 2 հավելվածի 8-րդ կետի «համաձայն կցվող ձեւի» բառերը փոխարինվել են «համաձայն N 2 Ձեւի» բառերով:

	9.
	ՀՀ Նախագահի աշխատակազմի ղեկավար
	Չունի
	

	10.
	ՀՀ Նախագահի աշխատակազմի ղեկավար 08.09. 2010 թ. NՂ-1177
	Չունի

Միաժամանակ նպատակահարմար ենք գտնում, որ դրոշը, խորհրդանիշը, ինչպես նաև դրանց կանոնադրությունն ու նկարագրությունը հաստատվեն ՀՀ կառավարության որոշմամբ:
	Ընդունվել է, նախագծերը ներկայացվում են ՀՀ կառավարության քննարկմանը:


ՆԱԽԱՐԱՐ                                                                          Ա. ԵՐԻՑՅԱՆ

